
 

 

ភ្លៀង ភ្លៀង

យើងរីករាយជាមួយនឹងពពក ពីព្រោះវានាំភ្លៀងនិងភាពរីករាយមកដល់យើង!

ភ្លៀង ភ្លៀង
Sanjiv Jaiswal 'Sanjay'

ពពកមួយដុំរសាត់យ៉ាងសប្បាយនៅលើមេឃ។

ក្ងោកមួយក្បាលបាននិយាយទៅកាន់ពពកថា៖ «ហេតុអ្វីបានជាឯងមិនភ្លៀង?
ខ្ញុំនឹងរាំឱ្យឯងមើល។»

ត្រីបាននិយាយទៅកាន់ពពកថា៖ «សូមភ្លៀងមក។
ខ្ញុំត្រូវការទឹកបន្ថែម។»

កសិករនិយាយទៅកាន់ពពកថា៖ «សូមភ្លៀងមក!
ខ្ញុំនឹងដាំគ្រាប់ពូជសម្រាប់ដំណាំបន្ទាប់។»

រ៉ាយូបាននិយាយទៅពពកថា៖
«បើឯងភ្លៀងខ្ញុំនឹងបណ្តែតទូកក្រដាសរបស់ខ្ញុំ។»

ពពកក៏ទម្លាក់គ្រាប់ភ្លៀងដែលមានពន្លឺចាំងផ្លេកៗ។

ក្ងោកត្រដាងស្លាបយ៉ាងស្រស់ស្អាតរបស់វាហើយរាំ។

ទឹកត្រពាំងក៏ឡើងពេញ។ ត្រីសប្បាយរីករាយយ៉ាងខ្លាំង។

កសិករចាប់ផ្តើមដាំដំណាំ។

ផ្លាប់! ផ្លាស់! ផ្លាច់! រ៉ាយូ និងមិត្តភក្តិរបស់គេ
លេងទឹកថ្លុកយ៉ាងសប្បាយរីករាយ។

ក្រោយពីធ្វើឱ្យអ្នកទាំងអស់គ្នាសប្បាយរីករាយហើយ
ពពកក៏បានបន្ដដំណើរទៅមុខទៀត។ ក្មេងៗទាំងអស់បានលើកដៃលាពពក៕

